
Конкурс праводзіцца што-
год сярод публічных бібліятэк 
краіны ў два этапы (аб ласны і 
рэспубліканскі). У рэспублікан-
скім этапе конкурсу прынялі 
ўдзел 38 работ, 23 з іх сталі 
пераможцамі ў чатырох наміна-
цыях: «За пошукавую і даслед-
чую пра цу», «За значны ўклад 
у выхаваўчую работу з пад-
растаючым пакаленнем», «За 
падтрымку і развіццё чытання», 
«За навацыі ў сферы бібліятэч-
най справы». Сем работ журы 
прадставіла да заахвочвання.

Пераможцы атрымаюць 
узнагароды адпаведна з за-
гадам Міністэрства куль ту ры 
Рэспублікі Беларусь № 109 ад 6 
чэрвеня 2019 г. «Аб выніках XXVII 
рэспублі кан скага конкурсу 
“Бібліятэка – асяродак нацыя-
нальнай культуры”» – дыпломы 
пер шай, другой, трэцяй ступе-
няў і грашовыя прэміі ў памерах 
50, 40 і 30 базавых велі чыняў 
адпаведна. Бібліятэкі, прад-
стаўленыя да заахвочвання, 
атрымаюць грашо выя прэміі ў 
памеры 5-і базавых велічыняў.

Змястоўная насычанасць, 
шматгранныя і разнастайныя 
тэхнікі прадстаўлення работ 
выклікалі некаторыя цяжкасці 
журы ў вылучэнні пераможцаў 
конкурсу. Матэ рыялы былі ацэ-
неныя па паўнаце раскрыцця 
тэмы, арыгінальнасці падачы 
матэрыя лу, афармленні работы.

Паведамім пра асноўныя 
дасягненні бібліятэк-перамож-
цаў, што адзначаныя дыпломамі 
першай, другой і трэцяй ступе-
няў у кожнай з намінацыяў.

Найбольшая колькасць работ 
была прадстаўлена ў намінацыях 
«За значны ўклад у выхаваў-
чую работу з падрастаючым 
пакаленнем» і «За пошукавую і 
даследчую працу» – па 11.

У намінацыі «За значны 
ўклад у выхаваўчую работу з 
падрастаючым пака леннем» 
лепшай сярод гарадскіх і раён-
ных бібліятэк стала Цэнтраль-
ная раённая бібліятэка імя 
А.С. Пушкіна г. Мазыра. Аса-
блівую ўвагу бібліятэка надае 
гістарычнаму, літаратурна му і 
эстэтычнаму напрамкам края-
знаўчай дзейнасці, па кожным 
з якіх праводзіцца сістэмная 
праца. Так, бібліятэка паспяхо-
ва рэалізуе інтэрнэт-праект «Ні 
дня без дум кі аб родным краі», 
краязнаўчы праект «Художе-
ственная галерея “Очарован-
ные родным краем”». Атрымаць 
дадатковыя веды аб літарату-
ры, гісторыі, культу ры і мастац-
тве роднага краю дапамагае 
дзецям і падлеткам краязнаў-
чая гасцёўня «Сустрэча».

Першае месца сярод гар-
пасялковых і сельскіх бібліятэк 

прысуджана Бяляеў скай сель-
скай бібліятэцы-клубу Чачэр-
скага раёна за нацыянальнае 
адраджэнне, выхаванне любові 
і павагі да роднага краю, цікава-
сці да вывучэння гісторыі сваёй 
вёскі. Так, у бібліятэцы аргані-
заванае аматарскае аб’яднанне 
«Радзімічы», члены якога выву-
чаюць традыцыі і звычаі роднай 
вёскі. Створаны міні-музей 
«Скарбы сялянскай хаты», дзе 
знаходзяцца экспанаты сель-
скага побыту і вырабы мясцовых 
майстроў, друкаваныя выданні 
ўспамінаў старажылаў, даку-
ментаў, фотаздымкі.

Другую прэмію сярод гарад-
скіх і раённых бібліятэк атрымала 
Дзіцячая біблія тэ ка-філіял Хо-
цімскага раёна за далучэнне да 
чытання, пра паганду каштоўна-
сці чытання і кнігі, стымуляванне 
цікавасці да сусветнай літара-
тур най спадчыны. Бібліятэкай 
рэалізаваны праекты «Кніжны 
санаторый – 2018», «Чудесный 
рюкзачок», накіраваныя на ар-
ганізацыю летняга вольнага часу 
праз гульню і кнігу. У бібліятэцы 
ёсць месца, абсталяванае неаб-
ходнай камп’ютарнай тэхнікай, 
свабодным доступам да інтэрнэ-
ту. Дзейнічае клуб займальнага 
чытання «Книгочей».

Сярод гарпасялковых і сель-
скіх бібліятэк другое месца 
заняла Сакольніцкая сельская 
бібліятэка Крычаўскага раёна. 
У рамках краязнаў ча га патры-
ятычнага праекта «Нам ёсць 
чым ганарыцца, нам ёсць каго 
памятаць» са браныя ўнікаль-
ныя матэрыялы аб гістарыч-

ным мінулым вёскі, знакамітых 
земляках і воінах, загінулых у 
гады Вялікай Айчыннай вайны. 
На базе бібліятэкі створаны 
Па кой мужнасці і славы, дзе 
экспануюцца матэрыялы аб 
героях-земляках. З мэтай фар-
мавання ў маладога пакалення 
любові да сваёй малой радзімы, 
беларускай мовы і кнігі дзейні-
чае этнаграфічны куток «Я вы-
рас тут, і край мне гэты любы».

Дыпломам трэцяй ступені 
ў намінацыі «За значны ўклад 
у выхаваўчую работу з пад-
растаючым пакаленнем» уз-
нагароджаная Мар’інагорская 
гарадская бібліятэка Пухавіц-
кага раёна за комплексную, 
скаардынаваную сіс тэму дзе-
янняў па патрыятычным выха-
ванні дзяцей і падлеткаў. Так, 
бібліятэка ажыццяўляе праект 
«Кнігакампанія “Сымон і К@”» 
у падтрымку беларускай кнігі і 
чы тання, у межах якога юныя 
артысты бібліятэчнага тэатра 
«Усмешка» рыхтуюць тэатралі-
заваныя прадстаўленні па твор-
часці беларускіх пісьменнікаў. 
Асаблівую ро лю ў азнаямленні 
дзяцей і падлеткаў з гісторыяй 

і прыродай роднага краю ады-
грывае міні-музей «Нам заста-
лася спадчына».

Сярод гарпасялковых і сель-
скіх бібліятэк трэцяе месца ў 
гэтай намінацыі заня ла Мель-
ніцкая сельская бібліятэка Ма-
ларыцкага раёна. Бібліятэкарам 
створаны электронны гісторы-
ка-краязнаўчы рэсурс «Малая 
радзіма: краязнаўчы марш-
рут па вёсцы Мель нікі», у якім 
сістэматызаваная інфармацыя 
аб Вялікай Айчыннай вайне, па 
гісторыі калгаса і школы, са-
браны матэрыял пра знакамітых 
людзей вёскі. Штогод у бібліятэ-
цы праводзяцца летнія чытанні, 
розныя акцыі, конкурсы, святы. 
У рам ках свята кнігі «Па казач-
ных сцяжынках» каля школы 
была арганізаваная вуліч ная чы-
тальная зала «Библиодворик».

У намінацыю «За пошука-
вую і дас ледчую працу» на 
разгляд журы было прадстаўле-
на 11 работ.

Лепшай сярод гарадскіх 
і раённых бібліятэк прызна-
на Шаркаўшчынская раённая 
бібліятэка. Да 130-год дзя з дня 
нараджэння Я. Драздовіча су-
працоўнікамі раённай бібліятэкі 
праведзеная значная пошука-
ва-даследчая работа па творчай 
спадчыне славутага земляка – 
жы вапісца, графіка, этнографа, 
фалькларыста, пісьменніка 
Я. Драздовіча. Су працоўнікі 
бібліятэкі вывучалі матэрылы 
з фондаў Цэнтральнай раён-
най бібліятэкі, Мастацка-этна-
графічнага музея імя Я. Драз-
довіча, уласныя архівы мяс-
цо вых жыхароў, аўтарытэтныя 
матэрыялы з інтэрнэт-крыніцаў 
і ўспаміны сведкаў. Вынікам 
гэтай карпатлівай працы стаў 
бібліяграфічны дапаможнік 
«Вандроўнік. Доўгае вяртанне» 
і зборнік матэрыялаў «Адсюль 
твой пачатак і тут твой працяг».

Першай прэміяй сярод 
бібліятэк, што размешчаныя 
ў сельскай мясцовасці, журы 
адзначыла Заходскую сель-
скую бібліятэку Шклоўскага 
раёна. Бібліятэкарам право-
дзіцца вялікая даследчая пра-
ца па выяў лен ні дакументаў, 
што ўтрымліваюць звесткі аб 
вёсцы Еўдакімавічы і яе жы-
харах. На падставе сабранага 

матэрыялу створаны элек-
тронны краязнаўчы рэ сурс 
«Ад вытокаў да аграгарадка», 
у якім адлюстраваная гісторыя 
Еў да кімавічаў ад старажытных 
часоў да нашых дзён. Галоўнае 
дасягненне шмат гадо вай по-
шукавай і даследчай дзейнасці 
бібліятэкара – адкрыццё этна-
графічнага му зея «Беларуская 
хатка», дзе вобразна прад-
стаўленыя жыццё і побыт, куль-
тура і традыцыі жыхароў вёскі.

Другое месца ў гэтай наміна-
цыі прысуджанае Ляхавіцкай 
раённай цэнтралізава най 
бібліятэчнай сістэме за плён-
ную пошукавую і даследчую 
працу аб вывучэнні, сістэма-
тызацыі і захаванні этнаграфіч-
ных, тапанімічных, фальклор-
ных матэрыялаў аб Ляхавіцкім 
раёне. На працягу апошніх 
гадоў супрацоўнікамі бібліятэкі 
вядзецца праца па стварэнні 
паўнатэкставых базаў дадзе-
ных краязнаўчага зместу. Так, 
электрон нае выданне «Невядо-
мае аб вядомым: цікавыя факты 
аб Ляхавіччыне» змяшчае арты-
кулы з краязнаўчымі звесткамі 
аб Ляхавіцкім раёне.

Сярод гарпасялковых і сель-
скіх бібліятэк дыпломам другой 
ступені адзначаная Броннен-
ская сельская бібліятэка Рэчыц-
кага раёна. На паглыб ленне 
ведаў аб беларускіх і мясцовых 
абрадах, зберажэнне і захаван-
не народных рамёстваў, што 
знікаюць, накіраваны праект 
«Ручнік – дарога чысціні». Ка-
лекцыя біб лія тэкі налічвае звыш 
дваццаці ільняных ручнікоў 
паўсядзённага, абрадавага і 
дэ кара тыўнага прызначэння. У 
рамках праекта «Стужка часу» 
у бібліятэцы аформлены фаль-
клорна-этнаграфічны пакой, 
дзе сабраны каштоўны матэры-
ял па гісторыі і куль туры вёсак 
сельскага Савета.

На трэцяе месца сярод 
гарадскіх і раённых бібліятэк 
намінаваная Астравецкая раён-
ная бібліятэка, вядучым напрам-
кам дзейнасці якой з’яўляецца 
краязнаўчы. Біб ліятэка аргані-
зуе краязнаўчыя экспедыцыі, 
пад час якіх занатоўваюцца 
ўспаміны старажылаў вёсак, за-
пісваюцца відэаматэрыялы мяс-
цовага фальклору, ствараюц ца 
відэапрэзентацыі і слайд-шоу. 
Супрацоўнікі Астравецкай раён-
най бібліятэкі за 2016 – 2018 гг. 
здзейснілі сем краязнаўчых экс-
педыцыяў. Па матывах дзевяці 
ле ген даў, аб’яднаных агульнай 
тэмай «Гідралогія Астравецкага 
краю», створаная сама роб ная 
кніга «Астравеччына ў леген-
дах», якая сістэматычна экспа-
нуецца на кніж ных выставах і 
выязных мерапрыемствах з мэ-
тай папулярызацыі краязнаўчых 
ведаў аб краі.

Дыпломам трэцяй ступені 
ў намінацыі «За пошукавую і 
даследчую працу» ад значана 
Стрыгінская сельская бібліятэка 
Бярозаўскага раёна. Вынікам 
пошукава-краязнаўчай дзейна-
сці бібліятэкара стала стварэнне 
края знаўча-асветніцкага цэнтра 
«Ведаць. Паважаць. Ганарыцца». 
У цэнтры аргані заваны Куток 
памяці аб земляках – удзельніках 
Вялікай Айчыннай вайны.

(Заканчэнне на стар. 6)«За пошукавую і даследчую працу»

«За значны ўклад у выхаваўчую работу з падрастаючым пакаленнем»

Патэнцыял бібліятэк у справе адраджэння нацыя-
нальнай спадчыны, гісторыі, літаратуры і мовы ўжо 
каторы год выразна адлюстроўвае прафесійны рэспуб-
ліканскі конкурс «Бібліятэка – асяродак нацыянальнай 
культуры».

11 мая 2019 г. у Нацыянальнай бібліятэцы Беларусі 
былі падведзеныя вынікі ХХVII рэспубліканскага кон-
курсу «Бібліятэка – асяродак нацыянальнай культуры» 
за 2018 г. У склад кампетэнтнага журы ўвайшлі прад-
стаў нікі Міністэрства культуры Рэс публікі Беларусь, 
На цыя нальнай бібліятэкі Беларусі, абласных бібліятэк, 
цэнтралізаваных сістэмаў пуб ліч ных і дзіцячых бібліятэк 
г. Мінска, грамадскага аб’яднання «Беларускі фонд 
культуры».

«За навацыі ў галіне бібліятэчнай справы»

«За падтрымку і развіццё чытання»

Бібліятэка – асяродак нацыянальнай культуры: 
вынікі XXVII рэспубліканскага конкурсу

(Заканчэнне.  
Пачатак на стар. 5)

У намінацыю «За пад-
трымку і развіццё чытання» 
было прадстаўлена 9 работ.

Лепшай сярод гарадскіх і 
раённых бібліятэк прызнаная 
Бярэзінская дзіцячая бібліятэка 
за рэалізацыю літаратурна- 
асветніцкага праекта «Расцем 
разам з кнігай». Галоўнай мэ-
тай праекта з’яўляецца фар-
маванне ўстойлівай цікавасці 
старшых дашкольнікаў і малод-
шых школьнікаў да мастацкай 
літаратуры праз стварэнне 
адзінай сістэмы працы педа-
гогаў, супрацоўнікаў бібліятэкі 
і сям’і. Пры правядзенні мера-
прыемстваў ужываюцца не-
стандартныя формы, насыча-
ныя выяўленчымі інавацыйна-
мастацкі мі і прапагандысц-
ка-рэкламнымі прыёмамі.

На першае месца сярод 
бібліятэк, што размешчаныя 
ў сельскай мясцовасці, на мі-
наваная Баранавіцкая цэн-
тральная раённая бібліятэка 
імя Я. Чачота, дзе бібліятэкары 
праводзяць вя лікую работу па 
ўшанаванні памяці нацыяналь-
нага паэта, фалькларыста, 
мова знаўцы, этнографа, пуб-
ліцыста, грамадскага дзеяча 
Я. Чачота. У бібліятэцы рэа-
лізаваны праект «Наталенне 
Радзімай», асноўная мэта 
якога – прысваенне Бара-
навіцкай цэнтральнай раённай 
бібліятэцы імя Я. Чачота і збор 
матэрыялаў пра жыццё і дзей-
насць земляка. На стварэнне 
ўласнай прадукцыі пра Я. Ча-
чота з выкарыстаннем сучас-
ных тэхналогіяў накіраваны 
праект «Ян Чачот. NoN STOP».

Другую прэмію сярод га-
радскіх і раённых бібліятэк 
атрымала Цэнтральная біб-
ліятэка Браслаўскага раёна 
за папуляры зацыю літарату-
ры і актывізацыю інтарэсу да 
кнігі праз рэалізацыю шэра-
гу праек таў. Так, маштабны 
праект – краязнаўчая эста-
фета «Беларускае! Роднае! 
Сваё!» – накіраваны на да-
лучэнне шырокага кола чыта-
чоў да нацыянальнай культуры 
і літа ратуры. Адраджэнню 
традыцыяў сямейнага чытання 
прысвечаны праект «Сям’ю 
яд нае мудрасць кніг». Крэа-
тыў-праект «Библиотека вне 
стен» прадугледжвае наблі-
жэнне бібліятэчных паслугаў 
да карыстальнікаў, правя-
дзенне мерапрыемстваў і ак-
цыяў па-за сценамі бібліятэкі. 
Адметны праект бібліятэкі 
па папулярызацыі кнігі і чы-
тання – праект «Свабодная 
вулічная бібліятэка» (малень-
кая бібліятэка пад адкрытым 
небам).

Лепшай сярод гарпасялко-
вых і сельскіх бібліятэк у гэтай 
намінацыі стала Рак ле віцкая 
сельская бібліятэка – цэнтр 
традыцыйнай культуры Дзят-
лаўскага ра ёна. Бібліятэка 
развівае цікавасць да чытання 
праз выкарыстанне роз ных 
формаў папулярызацыі кнігі, 
навучанне дзяцей шанаванню 
спадчыны, любові да роднага 

краю, яго гісторыі і культуры. 
Трэці год запар бібліятэка пра-
цуе па мэта вай бібліятэчнай 
праграме «Жывуць традыцыі – 
квітнее зямля», мэта якой – 
выву чэн не гісторыі, культуры 
свайго краю, выхаванне павагі 
і любові да бацькоўскай зямлі. 
Штогод бібліятэкар праводзіць  
акцыю «Расці з кнігай» сумес-
на з вучэбна-пе дагагічным 
комплексам «Раклевіцкі дзі-
цячы сад – базавая школа».

Дыплом трэцяй ступені 
сярод гарадскіх і раённых 
бібліятэк атрымала Іўеўская 
дзіцячая бібліятэка за рэалі-
зацыю цікавых, ары гінальных 
праектаў па прапагандзе кнігі 
і чытання сярод дзяцей і пад-
леткаў. Так, лепшаму засваен-
ню роднай мовы, выхаванню 
нацыянальнай свядомасці 
но ва га пакалення садзейнічае 
праект «Беларускі чацвер». У 
межах праекта «Гучныя чытан-
ні» праходзяць мерапрыем-
ствы па прапагандзе твораў 
беларускай і сусвет най літара-
туры. Далучэнне маладога па-
калення да чытання сродкамі 
тэат раль нага мастацтва, эстэ-
тычнае выхаванне малодшых 
школьнікаў, фармаванне твор-
чай асобы дзіцяці ўвасобілася 
ў праекце «Тэатр у кнізе». 
Шмат выставаў аргані за ва на 
ў межах выставачнага праекта 
«Через осязание к книге».

У намінацыю «За навацыі 
ў галіне бібліятэчнай спра-
вы» на разгляд журы трапіла 
7 работ.

Лепшай сярод гарадскіх 
і  раённых бібліятэк пры-
знаная Салігорская раён-
ная цэнтральная бібліятэка. 
Сярод навацыяў бібліятэкі – 
края знаўчая квэст-гульня 
«#Открой свойгород», вір-
туальны тапанімічны марш-
рут «ВО!Круг  Солигорска», 
online-віктарына «Любопыт-
н ы й  С о л и г о р с к » .  Н о в ы я 
формы работы з чытачамі 
рас працаваны ў межах ін-
ф а р м а ц ы й н а - а д у к а ц ы й -
нага краязнаўчага праекта 
«Культур ный код Солигорска» 
(2016 – 2019 гг.), асноўная 
мэта якога – распаўсюджван-

не края знаўчых ведаў сярод 
жыхароў і гасцей Салігор-
шчыны ў зручнай і сучаснай 
форме. Праект прадугледж-
вае правядзенне віктарынаў, 
конкурсаў, камандных тураў і 
індывідуальных перамог, квэ-
стаў і экскурсіяў.

Сярод бібліятэк, што раз-
мешчаныя ў сельскай мясцова-
сці, дыпломам першай ступені 
адзначаная сельская бібліятэка 
аг. Мураваная Ашмянка Ашмян-
скага раёна. Сярод навацыяў 
бібліятэкі – праект «Стварэнне 
клуба старастаў вё сак “КУТ”» 
(Культура ўпраўлення тэрыто-
рыяў), які фінансаваўся Еўра-
саюзам у рам ках праграмы 
міжнароднай гуманітарнай 
дапамогі (2017 г.). Галоўная 
задача праек та – арганізацыя 
інфармацыйна-культурнага 
абслугоўвання насельніцтва, 
наладж ван не валанцёрскага 
руху, актывізацыя сацыяльных 
магчымасцяў сельскай біблія-

тэкі. У рамках рэалізацыі пра-
екта пры сельскай бібліятэцы 
аг. Мураваная Ашмянка ство-
раны сацыяльна-інфармацый-
ны цэнтр, краязнаўчы музейны 
пакой; працуе валанцёрская 
група.

Другая прэмія сярод га-
радскіх і раённых бібліятэк 
прысуджаная Бібліятэцы-фі-
лія лу № 3 г. Гродна. Бібліятэка 
з’яўляецца адметнасцю го-
рада і краіны. Гэта казачны 
«лялечны дом», дзе жывуць 
па суседстве з кнігамі ляль-
кі, мастацкія вырабы ў роз-
ных стылях, працуе музейны 
пакой «Лялечны дом» і клуб 
«Гродзенская лялька». Ка-
лекцыя лялек уражвае: на-
родныя лялькі, абярэгі, героі 
казак і мультфільмаў. Клуб 
«Гродзенская лялька» быў 
створаны ў 2014 г. і налічваў 
больш за сорак жанчынаў, 
якія займаліся вырабам лялек 
і ўпрыгожанняў з прыродных 
матэрыялаў, вучыліся тэхніцы 
пляцення, сухога валяння, 
дэкупажу, скрапбукінгу і інш. 
Майстрыхамі клуба створана 
агулам каля 300 лялек.

Дыпломам другой ступені 
ў гэтай намінацыі адзнача-
ная Маслакоўская сельская 
аб’яднаная бібліятэка Горац-
кага раёна за збор, захаван-
не, апрацоўку і папулярыза-
цыю краязнаўчых матэрыя-
лаў. Так, у краязнаўчым кут-

ку біб ліятэкі «Край, адкуль 
мы родам» прадстаўленыя 
матэрыялы аб сацыяльных 
ус тановах в. Маслакі, пера-
давіках сельскай гаспадар-
кі, героях Вялікай Айчыннай 
вай ны. На падставе сабра-
нага бібліятэкарам унікаль-
нага матэрыялу, што ўклю-
чае ўспаміны відавочцаў пра 
перыяд Вялікай Айчыннай 
вайны, публікацыяў з прэ-
сы, ме муарнай літаратуры, 
бібліяграфічных дадзеных, 
с к л а д з е н а е  д а в е д а ч н а -
інфарма цый нае выданне 
«Глазами тех, кто был в бою» 
і зборнік «Памятные места».

Трэцяе месца ў намінацыі 
«За навацыі ў галіне бібліятэч-
най справы» заняла Ган ца-
віцкая цэнтральная раённая 
бібліятэка імя В. Праскурава 
за крэатыўны і наватарскі 
падыход да рэалізацыі твор-
чых праектаў, арганізацыю 
раённага конкурсу прафесій-
нага май стэрства па стварэнні 
лепшага бібліятрансформера 
«Новае ў бібліятэцы». На кон-
курс бібліятэкай былі прад-
стаўленыя бібліятрансфор-
меры па творчасці пісьмен ніка 
А. Бутэвіча (Раённая дзіцячая 
бібліятэка), аб жыцці і твор-
часці Нобелеўскага лаўрэа-
та С. Алексіевіч (Ганцавіц-
кая сельская біблія тэ ка), па 
творчасці Д. Бічэль-Загне-
тавай (Агарэвіцкая сельская 
бібліятэка). Твор чыя работы 
ўяўляюць сабой тэматычныя 
дасье, напоўненыя сцэнар-
нымі ма тэрыяламі, рэклам-
нымі выданнямі, фотоздым-
камі, мультымедыйнымі ды-
скамі.

Сярод бібліятэк, што раз-
мешчаныя ў сельскай мясцо-
васці, на трэцюю прэмію журы 
вылучыла Ракаўскую сельскую 
бібліятэку Валожынскага ра-
ёна. Бібліятэкай распрацава-
ны краязнаўчы турыстычны 
маршрут «Ракаўскі шлях» з 
мэтай прыцягнення ўвагі да 
гісторыка-культурнай спадчы-
ны сваёй малой радзімы, па-
мятных месцаў Ракаўшчыны, 
рэкламна-інфармацыйнага 
забеспячэння турыстычнага 
патэнцыялу Валожынскага 
раёна. Турыстычны марш рут 
праходзіць па асноўных славу-
тасцях г. Ракава і ўключае пят-
наццаць турыстыч ных месцаў 
для наведвання экскурсан-
тамі. У рамках рэалізацыі пра-
грамы «Вяр тан не да вытокаў» 
у бібліятэцы створаны края-
знаўчы куток «Жыву і дыхаю, 
мой край, табой». З 1998 г. пры 
бібліятэцы дзейнічае края-
знаўчы клуб «Сузор’е».

Конкурс «Бібліятэка – асяродак нацыянальнай куль-
туры» яшчэ раз сцвярджае выключнасць і індывідуаль-
насць, высокае прафесійнае і творчае майстэрства 
бібліятэчных спецыялістаў нашай краіны. Яго ўдзель-
нікі зноў здзівілі, захапілі і зацікавілі членаў журы, па-
дзяліліся сваімі перспектыўнымі напрацоўкамі і набылі 
каштоўны прафесійны вопыт, які спатрэбіцца ў працы 
і пры падрыхтоўцы матэрыялаў да наступнага XXVIII 
рэспубліканскага конкурсу.

Вольга КАКШЫНСКАЯ, 
галоўны бібліятэкар Нацыянальнай бібліятэкі Беларусі


